
СОБРАНИЕ НА РЕПУБЛИКА 
МАКЕДОНИЈА 

3394. 
Врз основа на членот 34 став 3 од Законот за енер-

гетика („Службен весник на Република Македонија" 
број 16/11 и 136/11), Собранието на Република Маке-
донија, на седницата одржана на 7 ноември 2012 годи-
на, донесе 

 
О Д Л У К А 

ЗА УТВРДУВАЊЕ НА ПРОЦЕНТОТ НА ЗАФАЌА-
ЊЕ ОД ВКУПНИОТ ГОДИШЕН ПРИХОД НА НО-
СИТЕЛИТЕ НА ЛИЦЕНЦИ ЗА ВРШЕЊЕ НА 
ЕНЕРГЕТСКИ ДЕЈНОСТИ ЗА ФИНАНСИРАЊЕ НА 
РАБОТЕЊЕТО НА РЕГУЛАТОРНАТА КОМИСИЈА 
ЗА ЕНЕРГЕТИКА НА РЕПУБЛИКА МАКЕДОНИЈА  

ЗА 2013 ГОДИНА 
  
1. Се утврдува процентот на зафаќање од вкупниот 

годишен приход на носителите на лиценци за вршење 
на енергетски дејности за финансирање на работењето 
на Регулаторната комисија за енергетика на Република 
Македонија за 2013 година да изнесува 0,037% од 
вкупниот приход остварен во 2012 година на носители-
те на лиценци за вршење на енергетски дејности, спо-
ред податоците од Централниот регистар на Република 
Македонија. 

2. Оваа одлука влегува во сила осмиот ден од денот 
на објавувањето во „Службен весник на Република Ма-
кедонија". 

 
СОБРАНИЕ НА РЕПУБЛИКА МАКЕДОНИЈА 

 
Бр. 07-4710/1 Претседател 

7 ноември 2012 година на Собранието на Република 
Скопје Македонија, 

 Трајко Вељаноски, с.р. 

МИНИСТЕРСТВО ЗА ТРУД 
И СОЦИЈАЛНА ПОЛИТИКА 

3395. 
Врз основа на член 155 став 4 од Законот за соци-

јална заштита („Службен весник на РМ“ бр. 79/09), 
член 205 став 1 од Законот за општа управна постапка 
(„Службен весник на РМ“ бр. 38/2005, 110/08) и член 6 
од Правилникот за формата, содржината и начинот на 
водење на регистар на здруженија на граѓани од обла-
ста на социјалната заштита („Службен весник на РМ“ 
бр.10/2005), министерот за труд и социјална политика, 
донесе 

 
Р Е Ш Е Н И Е 

ЗА ВПИШУВАЊЕ НА ЗДРУЖЕНИЕТО НА ГРАЃАНИ 
ВО РЕГИСТАРОТ НА ЗДРУЖЕНИЈА НА ГРАЃАНИ 
ОД ОБЛАСТА НА СОЦИЈАЛНАТА ЗАШТИТА 

 
1. Барањето на Здружението "ЕХО" Едукативно – 

хуманитарна организација од Штип, СЕ УВАЖУВА. 
2. Здружението "ЕХО" Едукативно – хуманитарна 

организација со седиште во Штип на ул.Тодор Коларов 
бр. 26 се впишува во Регистарот на здруженија на гра-
ѓани од областа на социјална заштита, што се води при 
Министерството за труд и социјална политика. 

3. Конечното решение за впишување од точка 2 на 
ова решение се објавува во "Службен весник на Репуб-
лика Македонија". 

4.Впишувањето на Здружение "ЕХО" Едуктаивно – 
хуманитарна организација со седиште во Штип на ул. 
Тодор Коларов бр. 26 ќе се изврши најдоцна пет дена 
од денот на објавувањето на Решението во "Службен 
весник на Република Македонија". 

 
Бр. 10-1790/6-11  

6 ноември 2012 година Министер, 
Скопје Спиро Ристовски, с.р. 

АГЕНЦИЈА ЗА СУПЕРВИЗИЈА НА 
КАПИТАЛНО ФИНАНСИРАНО 
ПЕНЗИСКО ОСИГУРУВАЊЕ 

3396. 
Врз основа на член 66 став (5) и член 66а став (2) од 

Законот за задолжително капитално финансирано пен-
зиско осигурување („Службен весник на Република 
Македонија” бр. 29/02, 85/03, 40/04, 113/05, 29/07, 
88/08, 48/09, 50/10, 171/10, 36/11 и 98/12), Управниот 
одбор на Агенцијата за супервизија на капитално фи-
нансирано пензиско осигурување на седницата одржа-
на на 29.10.2012 година, донесе 

 
П Р А В И Л Н И К 

ЗА ИЗМЕНА НА ПРАВИЛНИКОТ ЗА НАЧИНОТ И 
ПОСТАПКАТА НА ПРЕНОС НА СРЕДСТВАТА ВО 
СЛУЧАЈ НА ИНВАЛИДНОСТ ИЛИ СМРТ НА ЧЛЕН 
И ВРЕМЕНО РАСПРЕДЕЛЕН ОСИГУРЕНИК ВО 
ЗАДОЛЖИТЕЛЕН ПЕНЗИСКИ ФОНД И ПРЕНОС 
НА СРЕДСТВАТА НА ЧЛЕН И ВРЕМЕНО РАС-
ПРЕДЕЛЕН ОСИГУРЕНИК КОЈ ГО ОТПОВИКАЛ  

УТВРДЕНИОТ СТАТУС 
 

Член 1 
Во Правилникот за начинот и постапката на пренос 

на средствата во случај на инвалидност или смрт на 
член и времено распределен осигуреник во задолжите-
лен пензиски фонд и пренос на средствата на член и 
времено распределен осигуреник кој го отповикал 
утврдениот статус („Службен весник на Република Ма-
кедонија“ бр. 138/2008 и 96/2010) во член 8 ставот (2) 
зборот: „пет“ се заменува со зборот: „три“. 

 
Член 2 

Овој правилник влегува во сила наредниот ден од 
денот на објавувањето во „Службен весник на Репуб-
лика Македонија”. 

 
Бр. 01-1255/4 Потпретседател 

29 октомври 2012 година на Управниот одбор, 
Скопје Хаки Фазлиу, с.р. 

___________ 
 

АГЕНЦИЈА ЗА КАТАСТАР  
НА НЕДВИЖНОСТИ 

3397. 
Врз основа на член 152 став 1 од Законот за ката-

стар на недвижности (“Службен весник на РМ” 
бр.40/2008), директорот на Агенцијата за катастар на 
недвижности донесе 

 
Р Е Ш Е Н И Е 

ЗА СТАПУВАЊЕ ВО ПРИМЕНА НА ВОСТАНОВЕН 
КАТАСТАР НА НЕДВИЖНОСТИ 

 
Стапува во примена востановениот катастар на нед-

вижности за катастарската општина Волково - Општи-
на Ѓорче Петров. 

Катастарот на недвижности ќе се применува од 18-
тиот ден од денот на објавувањето на ова решение во 
„Службен весник на Република Македонија”. 

Со денот на стапување во примена на востановени-
от катастар на недвижности од став 1 од ова решение, 
престанува да се применува катастарот на земјиште за 
КО Волково, востановен според Законот за премер и 
катастар на земјиштето („Службен весник на СРМ” бр. 
34/72 и 13/78). 

 
Бр. 09-17148/2  

26 октомври 2012 година Директор, 
Скопје Славче Трпески с.р. 

__________ 
 

АГЕНЦИЈА ЗА ХРАНА  
И ВЕТЕРИНАРСТВО 

3398. 
Врз основа на член 28 став (3) од Законот за иден-

тификација и регистрација на животните („Службен 
весник на Република Македонија“ бр. 95/12), директо-
рот на Агенцијата за храна и ветеринарство, донесе 

 
П Р А В И Л Н И К 

ЗА ФОРМАТА И СОДРЖИНАТА НА БАРАЊЕТО 
ЗА НЕОДОБРУВАЊЕ НА БАРАЊЕТО ЗА ОВЛА-
СТУВАЊЕ НА ПРАВНИ ЛИЦА ЗА СТАВАЊЕ ВО 
ПРОМЕТ НА СРЕДСТВА ЗА ИДЕНТИФИКАЦИ-
ЈА НА ЖИВОТНИТЕ ОДНОСНО ЗАРАДИ НЕДО-
НЕСУВАЊЕ НА РЕШЕНИЕ ЗА ОДБИВАЊЕ НА 
БАРАЊЕТО ЗА ОВЛАСТУВАЊЕ НА ПРАВНИ 
ЛИЦА ЗА СТАВАЊЕ ВО ПРОМЕТ НА СРЕДСТВА  

ЗА ИДЕНТИФИКАЦИЈА НА ЖИВОТНИТЕ 
 

Член 1 
Со овој правилник се пропишува формата и содр-

жината на барањето за неодобрување на барањето за 
овластување на правни лица за ставање во промет на 
средства за идентификација на животните односно за-
ради недонесување на решение за одбивање на барање-
то за овластување на правни лица за ставање во промет 
на средства за идентификација на животните во рокот 
утврден во член 28 став (1) од Законот за идентифика-
ција и регистрација на животните. 

 
Член 2 

(1) Барањето од член 1 на овој правилник се подне-
сува на образец: „Барање за неодобрување на барањето 
за овластување на правни лица за ставање во промет на 
средства за идентификација на животните односно за-
ради недонесување на решение за одбивање на барање-
то за овластување на правни лица за ставање во промет 
на средства за идентификација на животните“, во А-4 
формат во бела боја, кој е даден во Прилог и е составен 
дел на овој правилник. 

(2) Образецот на барањето од став (1) на овој член 
содржи: назив на органот до кој се поднесува барање-
то, место за датум и број на барањето, во средишниот 
дел назив на барањето, назив на правното лице-подно-
сител на барањето, седиште на правното лице-подноси-
тел на барањето, краток опис поради што се поднесува 
барањето и датум и место за потпис на подносителот 
на барањето. 

 
Член 3 

Овој правилник влегува во сила наредниот ден од 
денот на објавувањето во „Службен весник на Репуб-
лика Македонија“. 

 
Бр 21-3709/3  

30 октомври 2012 година Директор, 
Скопје Дејан Рунтевски, с.р. 

3399. 
Врз основа на член 26 став (3) од Законот за идентификација и регистрација на животните („Службен вес-

ник на Република Македонија“ бр. 95/12), директорот на Агенцијата за храна и ветеринарство, донесе 
 

П Р А В И Л Н И К 
ЗА ФОРМАТА И СОДРЖИНАТА НА БАРАЊЕТО ЗА НЕОДОБРУВАЊЕ  НА БАРАЊЕТО ЗА ОВЛА-
СТУВАЊЕ НА ОДГЛЕДУВАЧИТЕ НА ГОВЕДА, ОВЦИ И КОЗИ И СВИЊИ ЗА ВРШЕЊЕ НА АПЛИ-
КАЦИЈА НА СРЕДСТВАТА ЗА ИДЕНТИФИКАЦИЈА НА ЖИВОТНИТЕ И ВНЕСУВАЊЕ НА ПОДАТО-
ЦИТЕ ВО ЕЛЕКТРОНСКАТА БАЗА НА ПОДАТОЦИ ИСКЛУЧИВО НА ЖИВОТНИТЕ ОД СВОЕТО 
ОДГЛЕДУВАЛИШТЕ ОДНОСНО ЗАРАДИ НЕДОНЕСУВАЊЕ НА РЕШЕНИЕ ЗА ОДБИВАЊЕ НА БА-
РАЊЕТО ЗА ОВЛАСТУВАЊЕ НА ОДГЛЕДУВАЧИТЕ НА ГОВЕДА, ОВЦИ И КОЗИ И СВИЊИ ЗА ВР-
ШЕЊЕ НА АПЛИКАЦИЈА НА СРЕДСТВАТА ЗА ИДЕНТИФИКАЦИЈА НА ЖИВОТНИТЕ И ВНЕСУВА-
ЊЕ НА ПОДАТОЦИТЕ ВО ЕЛЕКТРОНСКАТА БАЗА НА ПОДАТОЦИ ИСКЛУЧИВО НА ЖИВОТНИТЕ  

ОД СВОЕТО  ОДГЛЕДУВАЛИШТЕ 
 

Член 1 
Со овој правилник се пропишува формата и содржината на барањето за неодобрување на барањето за овла-

стување на одгледувачите на говеда, овци и кози и свињи за вршење на апликација на средствата за идентифи-
кација на животните и внесување на податоците во Електронската база на податоци исклучиво на животните 
од своето одгледувалиште односно заради недонесување на решение за одбивање на барањето за овластување 
на одгледувачите на говеда, овци и кози и свињи за вршење на апликација на средствата за идентификација на 
животните и внесување на податоците во Електронската база на податоци исклучиво на животните од своето 
одгледувалиште во рокот утврден во член 26 став (1) од Законот за идентификација и регистрација на живот-
ните. 

 
Член 2 

(1) Барањето од член 1 на овој правилник се поднесува на образец: „Барање за неодобрување на барањето 
за овластување на одгледувачите на говеда, овци и кози и свињи за вршење на апликација на средствата за 
идентификација на животните и внесување на податоците во Електронската база на податоци исклучиво на 
животните од своето одгледувалиште односно заради недонесување на решение за одбивање на барањето за 
овластување на одгледувачите на говеда, овци и кози и свињи за вршење на апликација на средствата за иден-
тификација на животните и внесување на податоците во Електронската база на податоци исклучиво на живот-
ните од своето одгледувалиште“, во А-4 формат во бела боја, кој е даден во Прилог и е составен дел на овој 
правилник. 

(2) Образецот на барањето од став (1) на овој член содржи: назив на органот до кој се поднесува барањето, 
место за датум и број на барањето, во средишниот дел назив на барањето, назив на правното лице-подносител 
на барањето, седиште на правното лице-подносител на барањето, краток опис поради што се поднесува бара-
њето и датум и место за потпис на подносителот на барањето. 

 
Член 3 

Овој правилник влегува во сила наредниот ден од денот на објавувањето во „Службен весник на Република 
Македонија“. 

 
Бр 21-3709/3  

30 октомври 2012 година                                                                                                  Директор, 
              Скопје                                                                                                     Дејан Рунтевски, с.р. 

3400. 
Врз основа на член 34 став (2) од Законот за идентификација и регистрација на животните („Службен вес-

ник на Република Македонија“ бр. 95/12), директорот на Агенцијата за храна и ветеринарство на Република 
Македонија, донесе 

 
П Р А В И Л Н И К 

ЗА ФОРМАТА И СОДРЖИНАТА НА ПОКАНАТА ЗА ЕДУКАЦИЈА И НАЧИНОТ НА  
СПРОВЕДУВАЊЕ НА ЕДУКАЦИЈАТА 

 
Член 1 

Со овој правилник се пропишува формата и содржината на поканата за едукација, како и начинот на спро-
ведување на едукацијата. 

 
Член 2 

(1) На физичкото или правното лице кое се повикува на едукација му се врачува покана на образец во А4 
формат на хартија во бела боја кој е даден во Прилог и е составен дел на овој правилник. 

(2) Образецот на поканата од став (1) на овој член ги содржи следните елементи: 
- грбот на Република Македонија и називот на органот кој ја спроведува едукацијата; 
- називот на поканата; 
- податоци за лицето кое се повикува на едукација (име и презиме, ЕМБГ, адреса на живеење и функција-

та што ја врши во тоа правно лице); 
- податоци за правното лице (назив и седиште); 
- време, датум и место каде ќе се спроведе едукацијата; 
- кратко означување на предметот на поканата со назначување на одредбата за која е утврден недостато-

кот; 
- име и презиме на инспекторот кој ја врши едукацијата; 
- име и презиме на лицето кое се повикува на едукација; 
- место и датум на издавање на поканата и 
- место за печат. 
 

Член 3 
(1) Едукацијата ја организира и спроведува Агенцијата за храна и ветеринарство на Република Македони-

ја, преку официјалните ветеринари односно државните инспектори за храна. 
(2) Едукацијата се врши во просториите на Агенцијата за храна и ветеринарство на Република Македонија.  
 

Член 4 
Едукацијата се врши три пати во неделата, а по потреба и повеќе пати. 
 

Член 5 
Овој правилник влегува во сила наредниот ден од објавувањето во „Службен  весник на Република Маке-

донија“. 
 

Бр. 02-3783/3  
30 октомври 2012 година                                                                                                     Директор, 

Скопје                                                                                                  Дејан Рунтевски, с.р. 

3401. 
Врз основа на член 15 став (6) Законот за ветеринарно медицински препарати („Службен весник на Ре-

публика Македонија“ бр.42/10 и 136/11), директорот на Агенцијата за храна и ветеринарство донесе 
 

Л И С Т А 
ЗА ФАРМАКОЛОШКИ СУПСТАНЦИИ ОДОБРЕНИ ЗА УПОТРЕБА ВО ВЕТЕРИНАРНАТА  

МЕДИЦИНА 
 
1.Фармаколошки супстанции одобрени за употреба во ветеринарната медицина се следните: 

 Стр. 12 - Бр. 140                                                                                     8 ноември 2012 

2. Со денот на влегувањето во сила на оваа листа престанува да важи Листата за фармаколошки супстан-

ции одобрени за употреба во ветеринарната медицина („Службен весник на Република Македонија“ бр. 
133/10). 

3. Оваа листа влегува во сила наредниот ден од денот на објавувањето во “Службен весник на Република 
Македонија“. 
 
 
      Бр. 13-3443/3 
1 ноември 2012 година                      Директор, 
          Скопје                            Дејан Рунтевски, с.р. 

СОВЕТ НА ЈАВНИТЕ ОБВИНИТЕЛИ  

НА РЕПУБЛИКА МАКЕДОНИЈА 

3402. 

Врз основа на  член 40 став 2 од Законот за јавното 

обвинителство („Службен весник на РМ“ бр.150/07),  

член 9, член 38 став1 и член 39 став 1 и став 2 од Зако-

нот за Советот на јавните обнвинители на Република 

Македонија, („Службен весник на РМ“ бр.150/07),Со-

ветот на јавните обвинители на Република Македонија 

нa петтата седница одржана на 07.11.2012 година, до-

несе 

 

О Д Л У К А 

ЗА ИЗБОР НА  ВИШ ЈАВЕН ОБВИНИТЕЛ НА ВИ-

ШОТО ЈАВНО ОБВИНИТЕЛСТВО ГОСТИВАР И 

ЈАВНИ ОБВИНИТЕЛИ ВО ОСНОВНОТО ЈАВНО 

ОБВИНИТЕЛСТВО ЗА ГОНЕЊЕ НА ОРГАНИЗИРАН  

КРИМИНАЛ И КОРУПЦИЈА 

  

I 

За Виш јавен обвинител на Вишото јавно обвини-

телство Гостивар за време од 4 (четири) години е из-

бран: 

 

1. Зоран Димоски.     

 

II 

За јавни обвинители во Основното јавно обвини-

телство за гонење на организиран криминал и корупци-

ја  за време од 4 (четири) години  избрани се :  

1. Вилма Русковска 

2. Влатко Георгиевски 

3. Имран Османи 

4. Деса Пауновска 

5. Гордана Ѓешкоска. 

III 

Оваа одлука влегува во сила на ден 7.11.2012 годи-

на, а ќе се објави во „Службен весник на Република 

Македонија”  

       

СОИ.бр. 13/12 Совет на јавните обвинители 

7 ноември 2012 година на Република Македонија 

Скопје Претседател, 

      Костадин Кизов, с.р. 

_________ 

3403. 

Советот на јавните обвинители на Република Маке-

донија врз основа на член 36 од Законот за Советот на 

Јавните обвинители на Република Македонија  („Служ-

бен  весник РМ“ бр.150/07), објавува  

 

О Г  Л  А  С 

ЗА ИЗБОР НА 

 

I 

1. Основен  јавен обвинител на  Основното  јавно 

обвинителство Свети Николе. 

Заинтересираните кандидати пријавите заедно со 

потребната документација, уверенијата за државјанс-

тво и лекарското уверение( двете  да не се постари од 

шест месеци од денот на нивното издавање), доказ  за 

работен стаж како јавен обвинител, уверение или  дип-

лома за завршен правен факултет  и потврда за поло-

жен правосуден испит во оригинал или заверена фото-

копија на нотар, да ги достават до Советот на јавните 

обвинители на Република Македонија ул.„Вељко Вла-

ховиќ” бр.26  кат 4 во рок од  15 дена од  објавата  на 

овој оглас во „Службен весник на РМ“.   

Образецот за пријава може да се подигне во еле-

кронска форма на WEB страницата на Советот на јав-

ните обвинители на Република Македонија на следната 

адреса: htpp//www.sjorm.gov.mk  

I Кандидатите за избор на Основен јавен обвинител 

на Основните јавни обвинителства освен  условите 

предвидени во член 44  и член 45   од  Законот за јавно 

обвинителство („Сл весник на РМ“ бр. 150/07 ) и Зако-

нот за измени и дополнување на Законот за јавно обви-

нителство („Сл. весник на РМ“ бр. 111/08,) потребно е  

како посебен  услов  да имаат  работно искуство од нај-

малку  три  години стаж како јавен обвинител со потвр-

дени резултати во работата.       

Некомлетните документи нема да бидат  разгледу-

вани. 

 

А. бр. 269-4/12 Совет на јавните обвинители 

7 ноември 2012 година на Република Македонија 

Скопје Претседател, 

      Костадин Кизов, с.р. 

_________ 

 

ФОНД ЗА ЗДРАВСТВЕНО  ОСИГУРУВАЊЕ 

НА МАКЕДОНИЈА 

3404. 

Врз основа на член 20 став 6 и член 56 став 1 точка 

3 од Законот за здравствено осигурување („Службен 

весник на Република Македонија бр. 25/2000, 34/2000, 

96/2000, 50/2001, 11/2002, 31/2003, 84/2005, 37/2006, 

18/2007, 36/2007, 82/2008, 98/2008, 6/2009, 67/2009, 

50/2010, 156/2010, 53/2011, и 26/2012), Управниот од-

бор на Фондот за здравствено осигурување на Македо-

нија на седницата одржана на 9 октомври 2012  година, 

донесе 

П Р А В И Л Н И К 

ЗА ИЗМЕНУВАЊЕ И ДОПОЛНУВАЊЕ НА ПРАВИЛ-

НИКОТ ЗА СОСТАВОТ, НАДЛЕЖНОСТА И НАЧИ-

НОТ НА РАБОТАТА НА ЛЕКАРСКИТЕ КОМИСИИ 

НА ФОНДОТ ЗА ЗДРАВСТВЕНО ОСИГУРУВАЊЕ  

НА МАКЕДОНИЈА 

 

Член 1 

Во Правилникот за составот, надлежноста и начи-

нот на работата на лекарските комисии на Фондот за 

здравствено осигурување на Македонија („Службен 

весник на Република Македонија“ број 53/2012), во 

членот 3 по ставот 2 се додава нов став 3 кој гласи: 

„По исклучок, во случај кога нема вработено лекар 

во подрачната служба на Фондот во истата и во окол-

ните подрачни служби, лекарската комисија е составе-

на од три надворешни члена.“ 

 

Член 2 

Во членот 3 став 4 бројот „3“ се заменува со бројот „4“. 

 

Член 3 

Во членот 3 став 5 бројот „4“се заменува со бројот „5“. 

 

Ставовите 3,4,5, и 6 стануваат ставови 4,5,6, и 7. 

 

Член 4 

Овој Правилник влегува во сила со денот на објаву-

вањето во „Службен весник на Република Македони-

ја“. 

 

Бр. 02-18500/11  

9 октомври 2012 година Управен одбор, 

Скопје  Елена Трпковска, с.р. 

